
                                                                 GRAD TUZLA

Na osnovu člana 4. Pravilnika o načinu raspodjele finansijskih sredstava iz Budžeta Grada Tuzla medijskim subjektima („Službeni glasnik Grada Tuzla“, br.06/18), Služba za ekonomski razvoj i društvene djelatnosti Grada Tuzla, dana  08. 6. 2018.godine, objavljuje:
JAVNI POZIV

za dodjelu finansijskih sredstava iz Budžeta Grada Tuzla medijskim subjektima
sa područja GradaTuzla

I  -  Predmet javnog poziva
Predmet ovog javnog poziva je dodjela sredstava iz budžeta Grada Tuzla (u daljem tekstu davalac sredstava) medijskim subjektima sa područja grada Tuzla (u daljem tekstu aplikanti), koji proizvode i distribuiraju program putem različitih tehnoloških platformi – štampe, radija, televizije, interneta i drugih medija. 
II  -  Korisnici sredstava koji imaju pravo na podnošenje prijave
Pravo na dodjelu finansijskih sredstava po ovom javnom pozivu imaju mediji koji proizvode i distribuiraju program putem različitih tehnoloških platformi - štampe, radija, televizije i interneta, koji su registrovani kao fizička i pravna lica ili neprofitne organizacije, a koji ispunjavaju sljedeće uslove: 
a) imaju sjedište i registrovani su na području grada Tuzla,

b) raspolažu tehničkim, prostornim i kadrovskim potencijalima za informisanje građana,
c) imaju izmirene zakonske obaveze po osnovu javnih prihoda,
d) služe javnom interesu i doprinose formiranju slobodnog javnog mišljenja,
e) nepristrasno, objektivno, istinito i argumentovano objavljuju informacije.
III  -  Način prijavljivanja
Prijave na Javni poziv podnose se na prijavnom obrascu kojeg je propisala Služba za ekonomski razvoj i društvene djelatnosti Grada Tuzla.

Prijavni obrazac može se preuzeti na zvaničnoj web stranici Grada Tuzla www.grad. tuzla.ba 
Uz popunjen prijavni obrazac, aplikant treba priložiti sljedeće dokumente:

· rješenje o registraciji (ovjerena fotokopija),   

· identifikacioni broj (ovjerena fotokopija),
· ličnu kartu lica ovlaštenog za zastupanje (prosta fotokopija),

· opisni izvještaj o realizovanim uslugama po javnom pozivu u prethodnoj godini,

· uvjerenje o izmirenim obavezama prema javnim prihodima (original ili ovjerena fotokopija Poreske uprave, ne starija od 30 dana),   

· bilans stanja i uspjeha za prethodnu godinu za pravna lica i neprofitne organizacije ili godišnja prijava poreza na dohodak za fizička lica (ovjerena fotokopija), 

· produkcijsku cijenu pojedinačnih programskih sadržaja,

· dokaz iz Poreske uprave o broju stalno uposlenih osoba ili Izjavu vlasnika medija o broju uposlenika.
IV  -  Kriteriji za ocjenu ponuđenih sadržaja informisanja građana
Opravdanost i prihvatljivost sufinansiranja medijskih subjekata, cijenit će se na osnovu odredaba Pravilnika o načinu raspodjele finansijskih sredstava iz Budžeta Grada Tuzla medijskim subjektima sa području grada Tuzla. 
V  - Kontrola
U svrhu provođenja kontrole namjenskog korištenja sredstava, davalac sredstava je ovlašten izvršiti provjeru korištenja sredstava uvidom u originalnu dokumentaciju, te obilaskom aplikanata. 
VI-  Mjesto i rok za dostavu prijave na javni poziv
Prijavni obrazac i prateća dokumentacija dostavljaju se u jednoj zapečaćenoj koverti, preporučenom pošiljkom ili lično putem Centra za pružanje usluga građanima Grada Tuzla (Šalter sala)  sa naznakom „Prijava na Javni poziv za dodjelu sredstava medijskim subjektima sa područja grada Tuzla – NE OTVARAJ“, na slijedeću adresu:

GRAD TUZLA

Služba za ekonomski razvoj  i društvene djelatnosti

Ul. ZAVNOBIH-a broj 11, 75000 Tuzla, Bosna i Hercegovina
sa naznakom:
„Prijava na Javni poziv za dodjelu sredstava medijskim subjektima sa područja grada Tuzla – NE OTVARAJ“
Javni poziv ostaje otvoren 15 dana, od dana objavljivanja, odnosno do 23. 6. 2018. godine

Nepotpuna dokumentacija i neblagovremene prijave neće se uzeti u razmatranje.

Sve dodatne informacije o načinu i postupku učešća u Javnom pozivu, mogu se dobiti u Službi za ekonomski razvoj i društvene djelatnosti Grada Tuzla, direktno ili putem telefona: 035/307-317; 307-415.
